
Texte
Transcription diplomatique
O teſte heureuſe ou giſt ſi grand cerueau,
O langue heureuſe ou croiſt ceſte faconde,
O nez heureux dans qui ce muſq'abonde,
O yeux heureux ou giſt ce clair flambeau,
O toy heureuſe & trop heureuſe peau
Qui as dans toy tout le plus beau du monde,
O piez heureux qui par la terre ronde
Portez ſur vous vn ſi digne fardeau,
O vous heureux tetins, lieu ſauoureux,
Par ou liqueur ſi ſouefue est paßée
Qu'on en bruira par tout à l'auenir,
Mais toy heureux, cors heureux des heureux,
Qui dedans toy tiens ceſte ame enchaßée
Que l'vniuers ne ſçauroit contenir.
Transcription semi-diplomatique

O teste heureuse où gist si grand cerveau,
O langue heureuse où croist ceste faconde,
O nez heureux dans qui ce musq'abonde,
O yeux heureux où gist ce clair flambeau,
O toy heureuse et trop heureuse peau
Qui as dans toy tout le plus beau du monde,
O piez heureux qui par la terre ronde

Portez sur vous un si digne fardeau,
O vous heureux tetins, lieu savoureux,
Par où liqueur si souefve est passée
Qu'on en bruira partout à l'avenir,
Mais toy heureux, cors heureux des heureux,
Qui dedans toy tiens ceste ame enchassée
Que l'univers ne sçauroit contenir.

